ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

453. fundur byggðarráðs Húnaþings vestra  haldinn mánudaginn 4. september 2006 kl. 10:00 á skrifstofu sveitarstjóra.

Dagskrá:
1. Viðræður við forstöðumann tæknideildar og verkstjóra áhaldahúss.

2. Viðræður við leikskólastjóra.

3. Sala félagslegrar íbúðar.

4. Fundargerð 735. fundar stjórnar Sambands íslenskra sveitarfélaga.

5. Erindi SSNV – atvinnuþróunar.

6. Bréf Varasjóðs húsnæðismála.

7. Bréf Lánasjóðs sveitarfélaga.

8. Erindi Umhverfisráðuneytisins.

Afgreiðslur:
1. Til viðræðna við byggðarráð eru mættir forstöðumaður tæknideildar og verkstjóri áhaldahúss. Rætt um gatnagerð við Eyrarland og Búland, dýpkun smábátahafnar, framkvæmd við vatnsveitu, gangstéttarframkvæmdir, girðingu við sparkvöll og viðhald búningsklefa á Reykjatanga.
2. Leikskólastjóri, Guðrún Lára Magnúsdóttir, er mætt til viðræðna við byggðarráð. Farið yfir undirbúning að opnun leikskóladeildar í félagsheimilinu Víðihlíð. Byggðarráð samþykkir að taka upp viðræður við hússtjórn félagsheimilisins um leigu á hluta húsnæðisins. Byggðarráð felur leikskólastjóra að annast ráðningu starfsfólks að leikskóladeildinni. Byggðarráð felur leikskóastjóra að ræða við eiganda Víðigerðis um skólamáltíðir. Leikskólastjóra og forstöðumanni tæknideildar falið að annast kaup á leiktækjum, búnaði og endurbætur á lóð.
3. Byggðarráð samþykkir að taka kauptilboði í húseignina að Fífusundi 15 á Hvammstanga frá Ellý Rut Halldórsdóttir og Þorbergi Guðmundssyni kr. 7.675.000-. Sveitarstjóra falið að annast undirritanir og það annað er varðar sölu húsnæðisins.
4. Til kynningar lögð fram fundargerð 735. fundar stjórnar Sambands íslenskra sveitarfélaga.
5. Erindi SSNV- atvinnuþróunar lagt fram. Óskað er eftir 100 þús. kr. framlagi frá Húnaþingi vestra vegna kynningar Ferðamálafélags V- Hún., Grettistaks og Selaseturs Íslands á ferðakaupstefnu Vest- Norden 2006 sem haldin verður í Reykjavík 11.-13. september nk. Byggðarráð samþykkir erindið og vísar afgreiðslunni til endurskoðunar fjárhagsáætlunar.

6. Til kynningar lagt fram bréf Varasjóðs Húsnæðismála þar sem gerð er grein fyrir starfsemi sjóðsins.
7. Til kynningar lagt fram bréf Lánasjóðs sveitarfélaga þar sem gerð er grein fyrir starfsemi sjóðsins.

8. Erindi umhverfisráðuneytisins lagt fram. Óskað er umsagnar Húnaþings vestra á kæru Leiðar ehf. vegna úrskurðar Skipulagsstofnunar um matsskyldu vegna hringvegar um Hrútafjörð, Brú- Staðarskála í Bæjarhreppi og Húnaþingi vestra. Byggðarráð samþykkir að fela skipulags- og umhverfisráði að leggja drög að umsögn um ofangreinda kæru og að hún verði kynnt í byggðarráði nk. mánudag.
Samþykkt að taka á dagskrá:

9. Fram lagt erindi Vegagerðarinnar þar sem sótt er um framkvæmdaleyfi til lagningar hringvegar  í Hrútafjarðarbotni og til efnistöku vegna vegalagningarinnar. Þar sem formlegri skipulagsmeðferð er ekki lokið er sótt um eftirfarandi málsmeðferð:
a) Sveitarfélagið samþykki framkvæmdaleyfi með fyrirvara um samþykki skipulagsins.

b) Sótt er um leyfi til að undirbúa brúargerðina nú í september áður en næst að samþykkja skipulagið, leggja þarf slóða að brúarstæðinu frá Staðarskála og flytja vinnubúðir frá Selá og koma fyrir við Hrútafjarðará.

Byggðarráð samþykkir að fresta afgreiðslu framkvæmdaleyfis þar til formlegu skipulagsferli er lokið en fellst á að veita leyfi til undirbúnings að brúargerð á Hrútafjarðará sbr. b. lið.
Fundargerð upplesin og samþykkt.
Fundi slitið kl. 12:10.

